
RESOLUCIÓN DO 04 DE NOVEMBRO DE 2020 DA XEFATURA TERRITORIAL DA  
CONSELLERÍA DO MAR NA CORUÑA POLA QUE SE PUBLICA A LISTAXE DE PERSOAS 
ASPIRANTES SELECCIONADAS NO PROCESO SELECTIVO PARA O ACCESO AO PERMISO 
DE EXPLOTACIÓN NA MODALIDADE DE POLIQUETOS A PÉ PARA O EXERCICIO DA 
ACTIVIDADE EXTRACTIVA NO ÁMBITO DA CONFRARÍA DE PESCADORES DE MIÑO E SE 
ABRE O PRAZO PARA A PRESENTACIÓN DE DOCUMENTACIÓN. 
 

ANTECEDEDENTES 

 
1. A confraría de pescadores de Miño ven explotando os poliquetos (principalmente Diopatra 
naepolitana) dende hai máis dunha década de xeito moi flutuante e como actividade 
complementaria para persoas xa habilitadas para o exercicio do marisqueo a pé, pero é nos 
últimos anos, cando as novas incorporacións na entidade dirixen o seu esforzo ás capturas da 
especie Arenicola marina e se reactiva considerablemente este plan de xestión. Fíxose necesario, 
por tanto, ao obxecto de axilizar a xestión deste plan anual así como a de facilitar a renovación 
dos permisos para o colectivo que se especializa na explotación dunha determinada modalidade 
de recurso, outorgar permisos de explotación a pé na modalidade de poliquetos nesta entidade. 
 
2. O plan de xestión de poliquetos a pé da confraría de pescadores de Miño (PE410A 2018/09-1) 
aprobouse  para 2019 mediante a Orde de 20 de decembro de 2018  pola que se aproban os 
plans de xestión para recursos específicos en Galicia para o ano 2019. 
 
3. De acordo co punto 1 da disposición transitoria segunda do Decreto 153/2019, do 21 de 
novembro, polo que se regula o réxime de conservación e explotación dos recursos marisqueiros 
e das algas, o dito plan prorrogouse ata o 31.12.2021. 
 
4. O 19.02.2020 a confraría solicitou a adaptación de medidas de xestión deste plan presentando 
unha actualización da listaxe de participantes no plan e o propósito de manter en 22 o número 
máximo de participantes e o 13.04.2020 esta xefatura territorial resolveu adaptar a medida 
solicitada actualizando na ficha de aprobación do plan o número de permex/persoas autorizadas 
en 12 e establecendo o número máximo de participantes en 22.  
 
5. O 08.06.2020 esta xefatura territorial remitiu unha proposta á confraría para proceder á 
cobertura das 10 prazas vacantes para aquelas persoas con permiso de explotación a pé na 
modalidade de marisqueo xeral en vigor vinculado á confraría. Nesta comunicación 
outorgábaselles un prazo de tres días para que presentasen as observacións que considerasen. 
Na mesma data a confraría contesta manifestando o seu acordo coa convocatoria. 
 
6. Por resolución de 10.06.2020, a xefatura territorial da consellería do Mar na Coruña convocou 
proceso selectivo para o acceso ao permiso de explotación na modalidade de poliquetos a pé 
para o exercicio da actividade extractiva no ámbito da confraría de pescadores de Miño. Neste 
proceso convocaronse as mencionadas 10 prazas. 
 
7. Por resolución de 15.09.2020 desta xefatura territorial, publicouse a listaxe provisional das 
persoas admitidas a dito proceso selectivo, e as persoas excluídas. 

CONSIDERACIÓNS LEGAIS E TÉCNICAS 

1. O artigo 17.1 do Decreto 153/2019, do 21 de novembro, polo que se regula o réxime de 
conservación e explotación dos recursos marisqueiros e das algas establece que os plans de 
xestión establecerán o número máximo de persoas e/ou embarcacións participantes, polo que a 
tales efectos de acordo co artigo 17.2, a xefatura territorial correspondente incrementará 
anualmente o número de participantes no plan ata o máximo establecido.  

2.  A Orde do 30 de decembro de 2015, pola que se regula a explotación dos recursos específicos 
no ámbito da Comunidade Autónoma de Galicia, determina na Sección 1ª do Capítulo II, o 
procedemento para a obtención do permiso de explotación a pé para recursos específicos, entre 
os que figuran os poliquetos.  

3. De acordo coa 2ª disposición da resolución de 15.09.2020 desta xefatura territorial, xa que o 
número de persoas aspirantes presentadas e admitidas ao proceso (3 persoas) foi inferior ao 
número de prazas convocadas (10 prazas), non foi necesario proceder a baremación coa que 
establecer unha orde de prelación para a selección. 

4. Esta Xefatura Territorial é o órgano competente para o outorgamento dos permisos de 
explotación de conformidade co establecido no Decreto 425/1993, do 17 de decembro, polo que 
se refunde a normativa vixente sobre o permiso de explotación para exercer a actividade 
pesqueira e marisqueira, modificado polos Decretos 114/2007, de 31 de maio e 48/2013, do 7 de 
marzo. 

 
 
De acordo con todo o anterior, e co disposto na base 3.1 do anexo A da resolución de 10.06.2020 
pola que se convoca proceso selectivo para o acceso ao permiso de explotación na modalidade 
poliquetos a pé para o exercicio da actividade extractiva no ámbito da confraría de pescadores de 
Miño, así como na disposición transitoria primeira do Decreto 245/2009, do 30 de abril, polo que 
se regulan as delegacións territoriais da Xunta de Galicia, e no Decreto 177/2016, do 15 
dedecembro, polo que se fixa a estrutura orgánica da Vicepresidencia e das consellerías da Xunta 
de Galicia, esta xefatura territorial no exercicio das súas competencias, 
 
 
RESOLVE:  
 
1. Facer pública a listaxe definitiva das persoas que superaron o proceso selectivo e as que non o 
superaron, para o acceso ao permiso de explotación na modalidade de poliquetos a pé para o 
exercicio da actividade extractiva no ámbito da confraría de pescadores de Miño. 
 
2. As persoas seleccionadas disporán dun prazo de quince (15) días hábiles, contados a partir do 
seguinte ao da publicación da presente resolución, para achegar a documentación que figura na 
base 3.2 do anexo A da convocatoria: 
 

a) Certificado de estar empadroada nun municipio do litoral de Galicia. Este documento non 
será necesario no caso de non opoñerse á consulta para comprobar os datos ao sistema 
de verificación de datos de residencia, de acordo coa Lei 4/2019, do 17 de xullo, de 
administración dixital de Galicia, co Decreto 255/2008, do 23 de outubro, polo que se 
simplifica a documentación para a tramitación dos procedementos administrativos e se 
fomenta a utilización dos medios electrónicos e a Orde do 7 de xullo de 2009, pola que se 
desenvolve o antedito decreto. 
 

b) Certificado da Seguridade Social de non ser perceptora de pensións de xubilación, grande 
invalidez, incapacidade permanente absoluta, incapacidade permanente total, en favor de 

 familiares ou perceptor da renda de integración social de Galicia. As persoas perceptoras 
da renda de integración social deberán renunciar a ela. Non será necesario presentar a 
documentación deste apartado en caso de non opoñerse á consulta destes datos pola 
Consellería do Mar. 
 

c) Documentación acreditativa de non estar incapacitada para exercer os labores de 
marisqueo. 
 

As persoas que dentro do prazo fixado non presentasen a documentación ou do exame dela se 
deducise que carecen dalgún dos requisitos sinalados na base 2, entenderase que desisten da 
súa solicitude. 
 
3. No caso contemplado no parágrafo anterior, emitirase unha nova resolución modificando esta, 
na que se declararán vacantes as prazas polo desestimento das persoas que non presentaron a 
documentación ou carecen dos requisitos.  
 
4. De acordo co disposto no Decreto 425/1993, do 17 de decembro e a Orde do 30 de decembro 
de 2015, as persoas seleccionadas que presentasen a documentación dentro do prazo 
establecido deberán cumprir ademais cos seguintes requisitos para a obtención do permiso de 
explotación: 
 

a) Estar en posesión do certificado profesional correspondente. 
 

b) Non ter sancións firmes en vía administrativa en materia de protección de recursos 
mariños, pendentes de pagamento. 
 

c) Non ser armador/a dunha embarcación que teña algunha modalidade de recursos 
específicos no seu permiso de explotación. 
 

d) Non ter acreditación de tripulante habilitado para a explotación de percebe nunha 
embarcación. 
 

5. A presente resolución publicarase no taboleiro de anuncios da xefatura territorial de A Coruña e 
na páxina web http://www.mar.xunta.gal. A resolución tamén se exporá, con carácter informativo, 
no taboleiro de anuncios da confraría de pescadores de Miño. 

 

Contra esta resolución, que non pon fin á vía administrativa, poderá interpoñerse recurso de 
alzada ante a Conselleira do Mar no prazo dun (1) mes contado a partir do día seguinte ao da 
publicación desta resolución, de acordo co establecido nos artigos 30, 121 e 122 da Lei 39/2015 
de 1 de outubro, do procedemento administrativo común das administracións públicas. 

 
Esta resolución notifícaselle á confraría de pescadores de Miño consonte ao artigo 40 e seguintes 
da Lei 39/2015, de 1 de outubro. 
 
 
 
 
 
A xefa territorial  
Mª José Cancelo Baquero

I.- MIÑO.- LISTAXE DEFINITIVA DE PERSOAS ADMITIDAS -SELECCIONADAS E NON SELECCIONADAS- NO PROCEDEMENTO 
PARA OBTER O PERMISO DE EXPLOTACIÓN DE POLIQUETOS A PÉ  
 
 
Nota: ocúltase parcialmente o número de D.N.I. en aplicación das garantías de protección da súa divulgación, seguindo o establecido pola  Lei orgánica 3/2018, do 5 de decembro, de 
Protección de Datos Persoais e Garantía dos Dereitos Dixitais en relación á  identificación dos interesados nas notificacións por medio de anuncios e publicacións de actos administrativos, 
así como a orientación para a súa aplicación da Axencia Española de Protección de Datos. 

 

1º APELIDO 2º APELIDO NOME D.N.I. PUNTOS (*) 1 2A 2B 3A 3B 3C 4 
CERNADAS PRIETO RAQUEL * * * 5413 * *         
PRIETO RICO MANUELA * * * 5061 * *         
SANTOS IGLESIAS  JACOBO (**) * * * 0226 * *         

LISTA DE RESERVA 
            
 
(*) Posto que existían tres (3) persoas aspirantes admitidas ao proceso selectivo, número inferior ás dez (10) prazas convocadas, non se requiriu establecer unha orde 
de prelación e por tanto non foi preciso realizar baremación. A orde coa que se amosa o presente listado é alfabética polo primeiro apelido e non determina prioridade a 
ningún efecto. 
 
 
(**) Jacobo Santos Iglesias, deberá acreditar que non teñen sancións firmes en apremio en materia de protección de recursos mariños pendentes de pagamento (artigo 
4.1 do Decreto 425/93, de 17 de decembro, polo que se refunde a normativa vixente sobre o permiso de explotación para exercer a actividade pesqueira e marisqueira) 
para non seren excluídas do procedemento. 

Os epígrafes de cada columna son:  

• PUNTOS acadados en total  
• 1.- PARO: tempo transcorrido como desempregado/a, sempre que na 

actualidade sexa demandante de emprego, non en mellora de 
emprego: 0,25 puntos/mes completo durante un máximo de 1 ano 
inmediatamente anterior á convocatoria (puntuación máxima 3 
puntos). 

• 2.- FORMACIÓN : 
2.A ACTIVIDADES DE FORMACIÓN (cursos, seminarios e 
xornadas ou asimiladas): 
Valoración das actividades que foron recoñecidas como mérito para 
acceder ao permiso de marisqueo a pé para recursos específicos e que 
figuran inscritas no catálogo de actividades formativas anexado á 
Resolución do 10.06.2020 da xefatura territorial da consellería do Mar 
na Coruña pola que se convoca o proceso selectivo. 
2.b TITULACIÓN ACADÉMICA : Graduado en ESO ou 
equivalente: 0,15 puntos; Bacharel ou equivalente: 0,25 puntos; 
Diplomado universitario ou equivalente: 0,35 puntos e Licenciado 
universitario ou equivalente: 0,50 puntos. Ás persoas que posúan 
algunha titulación profesional regulada de acuicultura, engadiráselles 
1 punto. 
 

 
A suma de puntos do apartado de formación non superará os 3 
puntos  

 
• 3,- EXPERIENCIA PROFESIONAL NA EXTRACCIÓN DE 

RECURSOS MARIÑOS: 
3A PERMEX A PÉ DE RECURSOS ESPECÍFICOS: Nos 2 
anteriores á convocatoria, salvo perda por sanción ou incumprimento 
dos requisitos do plan. 1 punto por ano completo  
3B  PERMEX A PÉ DE MARISQUEO XERAL: Nos 2 anteriores á 
convocatoria, salvo perda por sanción ou incumprimento dos 
requisitos do plan. 0,5 puntos por ano completo  

• 3C ENROLES: tempo enrolado como percebeiro/a (con acreditación) 
ou mergullador/a en embarcacións que contan coa modalidade no seu 
permiso de explotación nos 2 anteriores á convocatoria. 0,04 puntos 
por mes completo sempre que a actividade rexistrase actividade 
pesqueira e vendas para esa modalidade. 
A suma de puntos do apartado de experiencia profesional non 
superará os 2 puntos máximo 

• 4.- PADRÓN: Por estar empadroado nun concello situado no ámbito 
territorial da entidade titular do plan de xestión un mínimo de 1 ano 
anterior á convocatoria. 2 puntos 

